
Azərbaycanlı Oğlanlar Düşərgəsi Liderlik və Fəal 
Vətəndaşlığı Təbliğ Edir 

İyulun 15-də ABŞ Səfirliyinin Müvəqqəti işlər vəkili Adam Sterlinq və Yardımçı 
Attaşe xanım Fərəh Xan Qəbələdə 14-16 yaşlı Azərbaycanlı Oğlanların Liderlik 
Təcrübəsi (ABLE) düşərgəsində çıxış etdilər. Azərbaycanlı həmkarları ilə birgə 
ABŞ-ın Sülh Korpusu tərəfindən idarə edilən ABLE düşərgəsi azərbaycanlı 
gənclərə liderlik, icmaya xidmət, gender bərabərliyi, komanda işi və könüllülük 
anlayışlarını təbliğ edən bir həftəlik proqramda görüşdürür.  Düşərgədə otuz 
nəfərdən çox iştirakçı var. Düşərgədən sonra bütün iştirakçılar  doğma şəhər və 
kəndlərində icma layihəsini tamamlayacaqlar.  

Cənab Sterlinq və Fərəh  xanım  liderliyin vacibliyi və gender bərabərliyindən söz 
açdılar. Cənab Sterlinq qeyd etdi: “bu gün gördüyüm uşaqlar ağıllı, sərbəst 
düşünən və  artıq öz icmalarında  liderdirlər.Ümidvaram ki,bu uşaqlar, gələcəkdə 
də Azərbaycanla Amerika Birləşmiş Ştatları arasında pozitiv əməkdaşlğa öz 
töhvələrini verəcəklər və onlar Azərbaycanın adını daha da ucaldacaqlar.” 

